
Ikuallattoqarnerani namminneerlutik kalerrisaarutit (ABA-anlægit) 

atorsinnaanerinik misiliineq 

 

Ikuallattoqarneranut atortulersuutit ikkussukkat ikuallattoqarnerani atorsinnaanersut 

misissorneqassapput. Ikuallattoqarnerani namminneerlutik kalerrisaarutit (ABA-

anlægit) ikuallattoqarneranut teknikkikkut atortulersuutaapput sanaartornermut 

inatsit naapertorlugu piumasaqaataasut, illullu ikuallaratarsinnaaneranut 

isumannaatsuutitsinissamut tapersiisussat. Ikuallattoqarnerani kalerrisaarutit aamma 

ikuallattumi tissaluttoqarsinnaapput, majuartarfeqarfinni ikuallattumi 

tissaluttoqarsinnaapput, ilimasaaruteqarsinnaapput, ikuallattoqarneranilu 

silaannarissarfeqarsinnaallutik. 

Navianaratarsinnaasumut inuit mianersoqquniarlugit ikuallattoqarnerani 
kalerrisaarutinik ikkussuisoqartarpoq. Kalerrisaarutip qatserutaasivimmut 
attaveqarneratigut qatserisartunik, annaassiniartartunillu aggersaaneq. Ikuallattumik 
killileeqataasinnaasunik inunnik immikkut ilitsersorneqarsimasunik aggersaaneq. 
Isumannaallisaatinik allanik, soorlu assersuutigalugu ilimasaarutinik, 
ikuallattoqarnerani silaannarissarfinnik, qamisaatinillu aallartitsineq. 

Ikuallattoqarnerani namminneerlutik kalerrisaarutit ikuallattoqarnerani 
atorsinnaanersut sulisunit ilitsersorneqarsimasunit nammineq misissuinikkut, 
ikuallattoqarnerani namminneerlutik kalerrisaarutinik suliffeqarfimmit ikkussuisumit, 
suliffeqarfimmiillu misissuinissamut akuerisaasumit misissorneqassapput. 
Ikuallattoqarnerani atortulersuutinik misissuineq inatsit malillugu piffissani tulliuttuni 
misissorneqartassapput: 

Ikuallattoqarnerani namminneerlutik kalerrisaarutinut centraleqarfiup nammineq 
sulisui qaammatit tamaasa misissuisassapput. 

Ilimasaarutinik atortoqarpat imaluunniit ABDL-anlægeqarpat (ikuallattoqarnerani 
matut aniffissiat), taakkua nammineq sulisorisat qaammatit pingasukkaarlugit 
misissortassavaat. 

Ikuallattoqarnerani namminneerlutik kalerrisaarutinut suliffeqarfiup atortulersuutit 
ukiut tamaasa misissortassavaat, systemit immikkoortut eqqarsaatigalugit 
misiliisoqartassaaq, atortulersuutillu misissorneqartassallutik. 

Suliffeqarfiup misissuinissamut akuerisaasup atortulersuutit atorsinnaanersut ukiut 
tamaasa misilittassavaa. 

Dansk Brand- og sikringsteknisk Institut (DBI) isumaqatigiissuteqarfigineqarpoq, 
inspektørimik Nuummukartoqassasoq. Namminersorlutik Oqartussat atortulersuutai 
atorsinnaanersut DBI-p akuerisatut misilittassavai, DGI-llu tikeraarneranut atatillugu 
Namminersorlutik Oqartussat atortulersuutaanni ikuallattoqarnerani namminneerlutik 
kalerrisaarutit DGI-mit inspektøri peqatigalugu misissorneqarnissaat pillugu 
isumaqatigiissutigineqassalluni.  

DGI-mi attaveqaataavoq inspektør Jørn Pedersen maileqartoq: jp@brandogsikring.dk 
imaluunniit DGI-p pisortani suliffeqarfiinut attaveqaataasoq Lars Thomsen maileqartoq: 
lth@brandogsikring.dk.  

Ikuallattoqarnerani atortulersuutinik misissuineq inatsisitigut pisussaaffiuvoq, 
ikuallattoqarneranilu atortulersuutit ikkussukkat ikuallattoqarnerani atorsinnaanersut 
suliffeqarfimmit misissuinissamut akuerisaasumit ukiut tamaasa 
misissorneqartassallutik. 

Akuerisaasumit misissuisoqarnissaa Kommuneqarfik Sermersuumi 
upalungaarsimanermut pisortap ukkataraa, misissuisoqarnissaalu 
piumasaqaatigisarlugu. 

